
Ղեկավարվելով «Հայաստանի Հանրապետության միջազգային պայմանագրերի մասին» Հայաստանի Հանրապետության օրենքի 51-րդ հոդվածի 3-րդ մասով և «Օդանավի զավթման (առևանգման) մասին տեղեկություն ստանալու դեպքում Անկախ պետությունների համագործակցության մասնակից պետությունների հակաօդային պաշտպանության ուժերի հերթապահների գործողությունների կազմակերպման մասին» համաձայնագրի 2-րդ հոդվածի դրույթներով` Հայաստանի Հանրապետության կառավարությունը որոշում է.
1. «Օդանավի զավթման (առևանգման) մասին տեղեկություն ստանալու դեպքում Անկախ պետությունների համագործակցության մասնակից պետությունների հակաօդային պաշտպանության ուժերի հերթապահների գործողությունների կազմակերպման մասին» համաձայնագրի իրականացման համար լիազոր մարմին նշանակել Հայաստանի Հանրապետության պաշտպանության նախարարությանը:
2. ՀՀ պաշտպանության նախարարին՝ համաձայնագրի դրույթների իրականացման համար մինչև 2013 թվականի սեպտեմբերի 1-ը Հայաստանի Հանրապետության արտաքին գործերի նախարարության, ՀՀ արտակարգ իրավիճակների նախարարության, Հայաստանի Հանրապետության կառավարությանն առընթեր ազգային անվտանգության ծառայության և Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչության հետ համատեղ պատրաստել և Հայաստանի Հանրապետության կառավարության հաստատմանը ներկայացնել համագործակցության կազմակերպման կանոնակարգը: 

ՏԵՂԵԿԱՆՔ

ԱՆՀՐԱԺԵՇՏՈՒԹՅԱՆ ՀԻՄՆԱՎՈՐՄԱՆ ՄԱՍԻՆ

1. Անհրաժեշտությունը

«Օդանավի զավթման (առևանգման) մասին տեղեկություն ստանալու դեպքում Անկախ պետությունների համագործակցության մասնակից պետությունների հակաօդային պաշտպանության ուժերի հերթապահների գործողությունների կազմակերպման մասին» համաձայնագիրը ստորագրվել է Դուշանբեում, 2011 թվականի սեպտեմբերի 3-ին (վավերացվել է ՀՀ Ազգային ժողովի կողմից 22.10.2012թ. թիվ ԱԺՈ-030-Ն որոշմամբ և Հայաստանի Հանրապետության համար ուժի մեջ է մտել 2012թ, դեկտեմբերի 30ին) օդային տարածքի անվտանգ օգտագործման, ահաբեկչությանը հակազդելու և օդանավի (թռչող սարքի) զավթման (առևանգման) մասին տեղեկություն ստանալու դեպքում Անկախ պետությունների համագործակցության մասնակից պետությունների հակաօդային պաշտպանության ուժերի հերթապահների գործողությունների կազմակերպման միասնական մոտեցման ապահովման նպատակով:
Դիտարկվող միջազգային պայմանագիրը նախկինում ներկայացված է եղել որպես կանոնակարգ և հավանության է արժանացել 2008թ. հուլիսի 2-ին Բիշքեկում կայացած ԱՊՀ մասնակից պետությունների պաշտպանության նախարարների խորհրդի հերթական նիստում:

Համաձայնագրի կողմեր հանդիսացող ԱՊՀ մասնակից պետությունները` կարևորելով օդային տարածքի անվտանգության ու օգտագործման բնագավառում ռազմական համագործակցությունը, և ելնելով օդային տարածքի անվտանգ օգտագործման, ահաբեկչության հակադրման և օդանավի  (թռչող սարքի) զավթման (առևանգման) մասին տեղեկություն ստանալու դեպքում ԱՊՀ մասնակից պետությունների հակաօդային պաշտպանության ուժերի հերթապահների գործողությունների կազմակերպման միասնական մոտեցման ապահովման նպատակից, համագործակցում են օդային տարածքում օդանավի (թռչող սարքի) օգտագործմամբ ահաբեկչական գործողությունների կանխարգելման և օդանավի  (թռչող սարքի)  զավթման (առևանգման) մասին տեղեկություն ստանալու դեպքում ԱՊՀ մասնակից պետությունների հակաօդային պաշտպանության ուժերի հերթապահների գործողությունների կազմակերպման ուղղությամբ:

«Օդանավի զավթման (առևանգման) մասին տեղեկություն ստանալու դեպքում Անկախ պետությունների համագործակցության մասնակից պետությունների հակաօդային պաշտպանության ուժերի հերթապահների գործողությունների կազմակերպման մասին» համաձայնագրի 2-րդ հոդվածի դրույթներով և «Հայաստանի Հանրապետության միջազգային պայմանագրերի մասին» Հայաստանի Հանրապետության օրենքի 51-րդ հոդվածի 3-րդ կետով սահմանվում են, որ Համաձայնագրի դրույթներով սահմանված աշխատանքների իրականացման համար անհրաժեշտ է նշանակել լիազոր մարմին՝ աշխատանքները կոորդինացնելու և այլ պետությունների լիազոր մարմինների ներկայացուցիչների հետ համակարգելու նշված աշխատանքների իրականացումը:

Վերոնշյալ խնդիրների իրականացման համար էլ անհրաժեշտություն է առաջացել ՀՀ պաշտպանության նախարարությանը նշանակել որպես լիազոր մարմին՝ ՀՀ այլ գերատեսչությունների և Համաձայնագրի Կողմ հանդիսացող այլ լիազոր մարմինների հետ աշխատանքները կոորդինացնելու նպատակով:

2. Տվյալ բնագավառում իրականացվող քաղաքականությունը
Համագործակցել Համաձայնագրի մյուս Կողմերի հետ օդային տարածքում ահաբեկչական գործողություն կատարելու սպառնալիքի և/կամ օդանավի (թռչող սարքի) զավթման (առևանգման) մասին տեղեկություն ստանալու դեպքում Անկախ պետությունների համագործակցության մասնակից պետությունների հակաօդային պաշտպանության ուժերի հերթապահների գործողությունների կազմակերպման ուղղությամբ, ինչպես նաև կնպաստի ԱՊՀ մասնակից պետությունների, այդ թվում Հայաստանի Հանրապետության, օդային տարածքի օգտագործման անվտանգության ապահովմանը և ահաբեկչությանը հակազդման միջոցների կատարելագործմանը: 

3. Կարգավորման նպատակը և բնույթը
Համաձայնագրով ստանձնած պարտավորությունների համակողմանի, ճշգրիտ և համակարգված իրականացում, ինչպես նաև այլ պետությունների լիազոր մարմինների հետ աշխատանքի կազմակերպման միջոցառումների և համագործակցության ձևերի կազմակերպում:
4. Նախագծի մշակման գործընթացում ներգրավված ինստիտուտները և անձինք.
Իրավական ակտի նախագծի մշակումն իրականացրել է Հայաստանի Հանրապետության պաշտպանության նախարարությունը` հաշվի առնելով ՀՀ արտաքին գործերի, ՀՀ ֆինանսների, ՀՀ արտակարգ իրավիճակների, ՀՀ սփյուռքի, ՀՀ աշխատանքի և սոցիալական հարցերի նախարարությունների, ՀՀ ազգային անվտանգության խորհրդի, ՀՀ ազգային անվտանգության ծառայության և ՀՀ ոստիկանության առաջարկություններն ու դիտողությունները:
5. Ակնկալվող արդյունքը

Հայաստանի Հանրապետության օդային տարածքի օգտագործման անվտանգության ապահովումը, ահաբեկչությանը հակազդման միջոցների կատարելագործումը, ինչպես նաև ՀՀ Սահմանադրության 9-րդ հոդվածին համաձայն միջազգային փոխշահավետ համագործակցության հաստատումը:
6. Այլ տեղեկություններ (եթե այդպիսիք առկա են)

Այլ տեղեկություններ չկան:
Հ Ի Մ Ն Ա Վ Ո Ր ՈՒ Մ
<<ՕԴԱՆԱՎԻ ԶԱՎԹՄԱՆ (ԱՌԵՎԱՆԳՄԱՆ) ՄԱՍԻՆ ՏԵՂԵԿՈՒԹՅՈՒՆ ՍՏԱՆԱԼՈՒ ԴԵՊՔՈՒՄ ԱՆԿԱԽ ՊԵՏՈՒԹՅՈՒՆՆԵՐԻ ՀԱՄԱԳՈՐԾԱԿՑՈՒԹՅԱՆ ՄԱՍՆԱԿԻՑ ՊԵՏՈՒԹՅՈՒՆՆԵՐԻ ՀԱԿԱՕԴԱՅԻՆ ՊԱՇՏՊԱՆՈՒԹՅԱՆ ՀԵՐԹԱՊԱՀ ՈՒԺԵՐԻ ԳՈՐԾՈՂՈՒԹՅՈՒՆՆԵՐԻ ԿԱԶՄԱԿԵՐՊՄԱՆ ՄԱՍԻՆ>> ՀԱՄԱՁԱՅՆԱԳՐԻ ԻՐԱԿԱՆԱՑՄԱՆ ՀԱՄԱՐ ԼԻԱԶՈՐ ՄԱՐՄԻՆ ՆՇԱՆԱԿԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ  ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ 

«Օդանավի զավթման (առևանգման) մասին տեղեկություն ստանալու դեպքում Անկախ պետությունների համագործակցության մասնակից պետությունների հակաօդային պաշտպանության ուժերի հերթապահների գործողությունների կազմակերպման մասին» համաձայնագրի իրականացման համար լիազոր մարմին նշանակելու մասին Հայաստանի Հանրապետության կառավարության որոշման ընդունման դեպքում պետական բյուջեում լրացուցիչ ֆինանսական միջոցների հատկացման անհրաժեշտություն չի առաջանում:
Տ Ե Ղ Ե Կ Ա Ն Ք

<<ՕԴԱՆԱՎԻ ԶԱՎԹՄԱՆ (ԱՌԵՎԱՆԳՄԱՆ) ՄԱՍԻՆ ՏԵՂԵԿՈՒԹՅՈՒՆ ՍՏԱՆԱԼՈՒ ԴԵՊՔՈՒՄ ԱՆԿԱԽ ՊԵՏՈՒԹՅՈՒՆՆԵՐԻ ՀԱՄԱԳՈՐԾԱԿՑՈՒԹՅԱՆ ՄԱՍՆԱԿԻՑ ՊԵՏՈՒԹՅՈՒՆՆԵՐԻ ՀԱԿԱՕԴԱՅԻՆ ՊԱՇՏՊԱՆՈՒԹՅԱՆ ՀԵՐԹԱՊԱՀ ՈՒԺԵՐԻ ԳՈՐԾՈՂՈՒԹՅՈՒՆՆԵՐԻ ԿԱԶՄԱԿԵՐՊՄԱՆ ՄԱՍԻՆ>> ՀԱՄԱՁԱՅՆԱԳՐԻ ԻՐԱԿԱՆԱՑՄԱՆ ՀԱՄԱՐ ԼԻԱԶՈՐ ՄԱՐՄԻՆ ՆՇԱՆԱԿԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը.

Չի առաջացնում

2. Միջազգային պայմանագրերով ստանձնած պարտավորությունների հետ համապատասխանությունը.

Համապատասխանում է

3. Այլ տեղեկություններ (եթե այդպիսիք առկա են).

Չկան:

